
Angelo Xuereb, Claire Zammit u Denise Xuereb,
u Suncrest Hotels p.l.c. (C 8643)

V.

Avukat Generali; u b’dikriet tas-26 ta’ April 2016
gew awtorizzati jintervjenu in statu et terminis
il-kumpannija EZ Limited, (C 45555)
Marianne Bezzina u Felix Mifsud

1. Dan huwa appell tal-atturi minn dikriet moghti fl-14 ta’ April 2016 mill-
Prim’Awla tal-Qorti Civili fil-kompetenza taghha kostituzzjonali li bih
giet michuda talba taghhom biex il-qorti tordna soprasessjoni ta’
proceduri quddiem il-Qorti tal-Magistrati (Malta) bhala Qorti Istruttorja.

[I-fatti relevanti huma dawn:

2. Is-socjeta attrici Suncrest Hotels p.l.c. [“Suncrest”] tikri immobbli lis-
socjeta intervenuta fil-kawza EZ Ltd [‘EZ”]. Suncrest fethet pro¢eduri
ta’ arbitragg biex titlob l-izgumbrament ta’ EZ u b’rikonvenzjoni EZ
talbet il-hlas ta’ danni talli Suncrest qatghet is-servizz tal-elettriku fil-
fond mikri. L-atturi Angelo Xuereb, Claire Zammit u Denise Xuereb,
diretturi ta’ Suncrest, tressqu wkoll quddiem il-Qorti tal-Magistrati
(Malta) mixlija b’ezercizzju arbitrarju ta’ pretensjonijiet (ragion fattasi)

talli gatghu is-servizz tal-elettriku.

3. Wagqt is-smigh tal-kawza penali, I-atturi hemm imputati talbu lill-Qorti
tal-Magistrati tissoprassjedi sakemm tingata’ |-kwistjoni civili fl-
arbitragg. B’dikriet tal-1 ta’ Frar 2016 il-Qorti tal-Magistrati ¢ahdet it-
talba ghal soprasessjoni. Billi dehrilhom li dan kien biksur tad-drittijiet
fondamentali taghhom taht l-art. 39 tal-Kostituzzjoni ta’ Malta [“il-
Kostituzzjoni”] u l-art. 6 tal-Konvenzjoni ghall-Protezzjoni tad-Drittijiet
tal-Bniedem u tal-Libertajiet Fondamentali [“il-Konvenzjoni”], I-atturi
fethu din il-kawza tallum b’talba biex il-Prim’Awla tal-Qorti Civili, fil-
kompetenza kostituzzjonali, wara li tiddikjara li nkisru d-drittijiet tal-
atturi, thassar id-dikriet tal-1 ta’ Frar 2016 u tordna s-soprasessjoni

tal-kawza quddiem il-Qorti tal-Magistrati.

4. PB'rikors tal-14 ta’ Marzu 2016 fl-atti tal-kawza kostituzzjonali, |-atturi
talbu illi I-ewwel qorti “tidderiegi lill-Qorti tal-Magistrati (Malta) bhala

Qorti Istruttorja, fil-kawza fl-ismijiet 1l-Pulizija v. Angelo Xuereb, Claire

Zammit u Denise Xuereb, tissoprassjedi s-smigh ta’ dik il-kawza

sakemm l-ezitu ta’ din il-kawza kostituzzjonali jkun ezawrit jew taghti

direttivi xort'ohra, u dan taht dawk il-provvedimenti li jidhrilha li huma

xierga u opportuni”.

Bid-dikriet tal-14 ta’ April 2016 li minnu sar dan l-appell, I-ewwel gorti

¢anhdet it-talba ghal ragunijiet i fissrithom hekk:

»ll-gorti tgis illi bit-talba li qgeghdin jaghmlu r-rikorrenti fir-rikors
taghhom tal-14 ta’ Marzu 2016 geghdin fis-sostanza jitolbu lill-gorti
sabiex b’interim order tordna lill-Qorti tal-Magistrati (Malta) bhala Qorti
Istruttorja sabiex din tissaprassjedi fis-smigh tal-kawza fl-ismijiet II-
Pulizija v. Angelo Xuereb et sakemm tkun deciza I-kawza odjerna.

»Ghall-fini tal-provvediment tal-lum, il-qorti sejra tqis in-natura ta’
mizuri tax-xorta li r-rikorrenti geghdin jitolou minnha, kif mifhuma fil-
kuntest tal-Konvenzjoni Ewropea ghall-Protezzjoni tad-Drittijiet tal-
Bniedem u tal-Libertajiet Fundamentali (“il-Konvenzjoni”).

»Skond Rule 39 tar-Rules of Court li huma applikati fil-kuntest tal-
Konvenzjoni, il-Qorti Ewropea tad-Drittijiet tal-Bniedem (I-ECHR)
ghandha s-setgha li taghti interim measures lil kull Stat li huwa parti fil-
Konvenzjoni.

»Skond il-gurisprudenza tal-ECHR, Il-interim measures huma mizuri
urgenti li jigu applikati biss where there is an imminent risk of
irreparable harm.

»Fil-bi¢¢a I-kbira, dawn ikunu kazi fejn ir-rikorrent jitlob is-sospensjoni
ta’ espulsjoni jew ta’ estradizzjoni minn Stat membru tal-Konvenzjoni.
L-ECHR tilga talbiet ta’ din ix-xorta fuq bazi eécezzjonali. Skond il-
prassi tal-ECHR, kull rikjesta ghal interim measure tigi trattata fuq bazi
individwali u ta’ prijorita. Ma hemmx appell minn rifjut ta’ interim
measure. Langas ma hemm xi jzomm lill-ECHR milli tirtira l-interim
measure.

»Abbazi tal-gurisprudenza tal-ECHR, Rule 39 ma tigix applikati fil-kazi
ta’ talbiet ghal demolizzjoni imminenti ta’ bini, ghal dikjarazzjonijiet
imminenti ta’ insolvenza, ghall-infurzar tal-obbligu tas-servizz militari,
ghal talbiet ... ta’ rilaxx ta’ persuni mill-priunerija fil-pendenza ta’
kontestazzjoni dwar the fairness of the proceedings.

»Attenta sabiex bl-ebda mod ma tidhol fil-qofol tal-kwistjoni li wasslet
lir-rikorrenti sabiex iressqu I-ilment mertu tal-procediment kostituzzjon-
ali u konvenzjonali, u abbazi tal-principji hekk kif applikati fil-kuntest
tal-Konvenzjoni, din il-qorti mhijiex tara li fil-kaz tal-lum huwa mehtieg
l-intervent taghha bl-ghoti ta’ provvediment kif rikjest mir-rikorrenti.

»Ghalhekk il-gorti gieghda tichad it-talba tar-rikorrenti kif dedotta flr-
rikors taghhom tal-14 ta’ Marzu 2016.

»L-ispejjez jibgghu riservati ghall-gudizzju finali.«

6. L-atturi appellaw minn dan il-provvediment b’rikors tal-25 ta’ April
2016 li ghalih wiegeb I-Avukat Generali fis-6 ta’ Mejju 2016 u wiegbu

wkoll l-intervenuti fil-kawza fit-13 ta’ Mejju 2016.

7. L-aggravju tal-atturi gie mfisser hekk:

»... inhasset il-htiega illi jsir I-appell f'dan I-istadju tal-pro¢eduri ghaliex
bil konsegwenza tad-deklin tal-ewwel qorti li tintervjeni f'dan l-istadju,
allura ifisser illi hemm riskju reali illi I-pro¢eduri kriminali jkomplu
quddiem il-Qorti tal-Magistrati u potenzjalment jintilef |- iskop u effett
ta’ din il-pro¢edura. F’din il-procedura kostituzzjonali ged jigu ventilati
argumenti serji, li xi darba kellhom iqumu, dwar il-legittimita ta’
pro¢eduri kriminali meta hemm vertenza civili li trid tiddetermina I-
pussess jew in-nuqqas ta’ causa detentionis jew it-titolu.

»llli I-esponenti jerga’ jaghmel il-punt illi jekk fi pro¢edura ta’ ragion
fattasi, il pretended right ged jigi kontestat ¢Civilment, kif tista’ qorti
kriminali tghaddi gudizzju. X’jigri jekk tinstab il-htija u ¢ivilment wara
jirrizulta li nstab titolu? Kollox null? Danni kontra I-istat jew ir-
Registratur tal-Qorti?

»llli huwa saput illi I-pro¢eduri kriminali u ¢ivili huma indipedenti: meta
perd I-pro¢eduri kriminali huma dipendenti fug u kontingenti fuq
determinazzjoni Civili, il-logika u I-ghaqgal jimplika illi I-qorti kriminali
ghandha tistenna I-ezitu civili. Jekk jirrizulta illi t-terminazzjoni
kontestata kienet valida u legali, mhijiex rilevanti din il-konsiderazzjoni
ai fini ta’ ragion fattasi ?

»llli hemm l-aspett I-iehor maghruf tal-oneru tal-prova. Jekk il-pre-
messa ta’ dritt hija kontestata, kif tista tikompli I-kawza kriminali? II-
provvediment appellat jirriskja jikkomprometti anke [|-pro¢eduri
principali fil-mertu, ghaliex jirrendihom potenzjalment inutli. Jekk il-
mertu ged jimpunja digriet tal-qorti kriminali li ¢ahdet is-soprasessjoni,
il-gorti ¢ivili bin-nuggas taghha li tintervjeni, kompliet potenzjalment din
il-vjolazzjoni;

»llli in bazi ghal dan kollu, I-esponenti jissottometti illi din |-onorabbli
Qorti Kostituzzjonali ghandha tqgis il-punt tal-irremedjabilita tar-rimedju
u l-importanza (apparti I-kuntest tal-partijiet) tal-punt legali sollevat u
tordna s-soprasessjoni.«

8. ll-qorti tibda billi tghid illi mhux neéessarjament tagbel mal-ewwel qorti
illi I-kriterji ta’ kif u meta qorti ta’ kompetenza kostituzzjonali taghti
rimedji provvizorji jew interlokutorji ghandhom ikunu l-istess kriterji li

jirregolaw I-ghoti ta’ interim measures mill-Qorti Ewropea tad-Dirittijiet



10.

11.

12.

Angelo Xuereb et v. Avukat Generali et

tal-Bniedem ghax is-setghat ta’ gorti internazzjonali u dawk ta’ qorti

domestika fuq I-organi domestici tal-Istat.

Dan ma jfissirx illi I-konkluzjoni tal-ewwel qorti kienet zbaljata,
ghalkemm il-konsiderazzjonijiet li jwasslu lil din il-qorti biex tichad I-

appell u tikkonferma d-dikriet appellat huma differenti.

Din il-qorti fil-fatt tqis ir-rikors tal-atturi ghal ordni ta’ soprasessjoni u |-
appell mid-dikriet li ¢ahad it-talba bhala ghalkollox frivoli u mahsuba

biex jarenaw il-proc¢eduri kriminali kontriehom.

Ir-raguni hi illi ghall-ghanijiet tal-art. 85 tal-Kodi¢i Kriminali (“ezercizzju
arbitrarju ta’ pretensjonijiet”) li tahtu gew mixlija [-atturi, huwa
indifferenti jekk il-jedd pretiz huwiex fondat jew le. L-iskop tal-ligi hu I-
harsien tal-ordni pubbliku billi min jippretendi li ghandu jedd ifittex il-
harsien ta’ dak il-jedd b’mezzi legali (vie di diritto) u mhux billi jiehu |-
ligi fidejh (vie di fatto). Ukoll jekk min jippretendi li ghandu dritt tassew
ikollu d-dritt minnu pretiz, xorta ghandu jingeda bil-mezzi legali biex
jikseb il-harsien ta’ dak il-jedd u jekk, minflok, jiehu I-ligi b’idejh, xorta

jkun hati ta’ ezercizzju arbitrarju.

ll-qorti ma hi b’ebda mod tghid illi I-qtugh tal-elettriku huwa ezercizzju
arbitrarju ta dritt — dik hija kwistjoni mhollija ghad-decizjoni tal-qorti ta’
gurisdizzjoni kriminali; gieghda tghid biss illi huwa indifferenti ghall-
iskop ta’ dik id-decizjoni jekk l-atturi kellhomx jew le dak id-dritt, u
ghalhekk ikun inutli li I-proc¢eduri kriminali jiegfu jistennew id-decizjoni

¢ivili dwar id-dritt tal-atturi.

13. ll-qorti ghalhekk tichad I-appell u, ghalkemm ghal ragunijiet differenti,

tikkonferma d-dikriet li minnu sar dan l-appell.

14. L-ispejjez, kemm tal-ewwel grad u kemm tal-appell, ihallsuhom I-atturi.

Silvio Camilleri Giannino Caruana Demajo Noel Cuschieri
President Imhallef Imhallef

